4.- A VIRXE MARÍA ACOLLE A NOSA PREGARIA

Oracións á Santísima Virxe María

Ave María

Ave María, chea de gracia, 

o Señor está contigo, 

bendita es ti entre tódalas mulleres 

e bendito é o froito 

das túas entrañas, Xesús.

Santa María, Nai de Deus, 

roga por nós pecadores, 

agora e na hora da nosa morte. Amén. 

Salve Raíña

¡Salve Raíña, Nai de misericordia!

Vida, dozura e esperanza nosa, ¡Salve!

Por ti chamámo-los desterrados fillos de Eva.

Por ti salaiamos, sufrindo e chorando 

neste val de bágoas.

Por iso, Señora e avogada nosa, 

volve cara a nós eses teus ollos misericordiosos.

E, despois deste desterro, 

amósanos a Xesús, froito bendito do teu seo.

¡Clementísima, piadosa, doce Virxe María!

Roga por nós, Santa Nai de Deus, 

para que sexamos merecentes 

das promesas de Cristo, o noso Señor. Amén. 

Nai do Redentor

Nai do redentor, Virxe fecunda, 

porta do ceo sempre aberta, 

estrela do mar, 

ven librar o pobo que tropeza 

e quere levantarse.

Ante a admiración de ceo e terra, 

xeraches o teu santo Creador, 

e permaneces sempre virxe. 

Recibe o saúdo do anxo Gabriel, 

e ten piedade de nós pecadores

Salve, Raíña dos ceos

Salve, Raíña dos ceos 

e Señora dos anxos; 

salve raíz; salve porta, 

que deu paso á nosa luz.

Alégrate, virxe gloriosa, 

entre todos a máis bela. 

Salve, fermosa doncela, 

prégalle a Cristo por nós.

Baixo a túa protección

Baixo a túa protección acollémonos, 

Santa Nai de Deus; 

escoita con agarimo as súplicas 

que che diriximos nas nosas necesidades; 

líbranos sempre de todo perigo, 

ouh Virxe gloriosa e bendita.

A nosa Señora

Ofrecemento do día

¡Señora, miña naiciña!. 

Eu ofrézome todo a ti, 

e en proba do amor de fillo, 

conságroche neste día: 

os meus ollos, os meus oídos, 

a miña língua, o meu corazón 

e todo o meu sser.

E xa que son todo teu, nai de piedade, 

gárdame e deféndeme coma cousa túa. Amén.

Lémbrate nosa naiciña

Lémbrate, ¡ouh piadosísima Virxe!, 

que nunca se oiu dicir 

que ninguén que teña acudido a túa protección 

e pedindo o teu socorro teña sido desamparado.

Eu, pecador, animado por esta confianza, 

acudo a ti, ¡ouh Naiciña, Virxe das virxes!; 

a ti veño, e diante de ti preséntome laiando.

Non rexeites, ¡ouh Nai de Deus!, 

as miñas súplicas; 

senón que inclina cara elas os teus oídos 

e dignate atendelas favorablemente. Amén.

Stabat mater

A Nai dolorosa estaba

Secuencia da festividade de Santa María, Virxe das Dores

A Nai dolorosa estaba 

onda a cruz na que colgaba 

o seu Fillo benquerido.

A espada fera da dor 

traspasaba con ardor 

o seu ánimo aflixido

¡Oh que triste a angustiada 

foi a benaventurada 

Nai do seu único nado!

¡Canto penaba e sufría 

a Nai santa, mentres vía 

as penas do Fillo amado!

¿Quen hai que non ben chorase

 se para a Nai de Cristo ollase 

en  tan enorme tormento?

¿Quén non se ha de contristar, 

se á Nai dá en contemplar 

co Fillo en padecemento?

Polos males cometidos, 

flaxelado e abatido 

viu dolorido a Xesús.

Viu ó Fillo ben amado 

espirando, desolado, 

agoniando na Cruz.

¡Naiciña, fonte de amor, 

que contigo sinta a dor 

e contigo tamén chore!

¡Que arda o corazón meu 

no amor a Cristo Deus, 

que ardentemente o degore!

Nai santiña, rogo fagas 

que de Cristo as santa chagas 

prendan no meu corazón.

Comparte as penas comigo 

do teu Fillo dolorido 

que me sufriu con amor.

Contigo quero chorar, 

e ó Crucificado amar 

mentres nesta vida estea.

Cabo da cruz quero estar 

e a ti heime asociar 

en bágoas de paixón cheas.

Virxe, de virxes señora, 

non te deixo nesta hora: 

faime contigo clamar.

Que leve de Cristo a morte, 

dáme na paixón a sorte 

de as santas chagas honrar.

Que me fira paixón tanta, 

que me embriague a cruz santa 

e do teu Fillo os tormentos.

Para non me ver abatido, 

sexa por ti defendido 

no día do enxuizamento.

Que a cruz santa me protexa, 

e que amparado me vexa 

coa morte santa de Cristo.

No día da miña morte 

que á miña alma conforte 

coa gloria do Paraíso. Amén. 

AVE MARIS STELLA

Salve, estrela do mar

Salve, estrela do mar, 

venerada Nai de Deus 

e sempre Virxe, 

porta feliz do Ceo

Ave recibiches 

de boca de Gabriel: 

sostennos na paz 

trocando o nome de Eva

Ceiba das cadeas ós presos, 

alumea ós cegos, 

líbranos dos males, 

e acádanos tódolos bens.

Amósanos que eres nosa naiciña 

e reciba de Ti as pregarias 

o que por nós naceu 

e quiso ser Fillo teu.

Virxe singular, 

de entre todas humilde.

Fai que, limpos de culpa, 

sexamos humildes e castos.

Danos unha vida pura, 

prepáranos un seguro vieiro, 

para que vendo a Xesús, 

sempre nos aledemos.

Loanza a Deus Pai,, 

toda honra a Cristo 

e ó Espírito Santo: 

ós Tres honor igual. Amén.

Oración á Virxe María 

como acción de gracias despois da Misa

María, Virxe e nai santísima, 

velaquí que veño de recibir 

o teu Fillo benquerido, 

ti o concebiches no teu seo inmaculado, 

de ti naceu, ti o criaches, 

leváchelo con agarimo nos teus brazos.

Aquí está o que coa súa presenza te alegraba 

e te enchía de gozo incomparable.

Preséntocho e ofrézocho con toda a humildade e cariño, 

para que o apretes nos teus brazos, 

para que o acariñes no teu corazón, 

para que o ofrezas á santísima Trindade 

coma culto supremo de adoración, 

polo teu mesmo honor e  gloria, 

e polas miñas necesidades e as do mundo enteiro.

Pídoche pois, Nai piadosísima, 

que me acáde-lo perdón de tódolos pecados, 

unha axuda abundante para servi-lo teu Fillo 

e, por último, a gracia final, 

para que o poida loar contigo 

por sempre eternamente. Amén.

Oración para o advento.

Por aqueles que buscan a Deus e non o atopan.

Polos que cren posuir a Deus: que o busquen.

Polos que teñen medo ó futuro: que se abran á confianza.

Polos que non conseguen chegar: que se manteñan firmes.

Polos que sempre teñen dúbidas: que non desistan.

Polos que camiñan cara a Deus e se perden: que volten.

Polos que camiñan sos: que atopen alguén.

Polos que teñen fame e sede da xustiza: que sexan fartos.

Polos anguriados da vida: que teñan paz.

Polos que perden a esperanza: que miren ó ceo.

Fainos, Señor, capaces de dicir si como María.

Danos, Señor, o silencio e a ledicia de María.

Agasállanos, Señor, cun corazón puro para acolle-la Palabra como María.

Ábrenos, Señor, os ollos para contemplar o misterio da túa presencia como María.

Alumea, Señor, a nosa mente para vivir na fe e no amor como María.

Enfortece, Señor, a nosa vida para que esperamos en Ti como María.

